A
Necc ssgaegedey tittawin inu yar idurar, manis i dd ya tas twiza inu? Twiza inu zi SIDI, wenni iggin
ajenna d temmurt. Netta war ittejji adar nnek ad ifary, wenni cek ihettan war ittnudum. Xzar,
wenni ihettan Israyil war ittnudum u war ittettes. SIDI d amehday nnek, SIDI d tifi nnek yar ufus
afusi nnek. Deg wass tafuct war cek teccit ca ufa d taziri s giret. SIDI ad cek ihda zi marra ryar,
netta ad ihda feemar nnek. SIDI ad ihda uffuy nnek d wadaf nnek, zi rexxu yars ar i rebda.

B
A marra regnus, wtem deg ifassen, syuyyem i AREBBI s usfiwrew ijehden. Mayar SIDI, Ameugi X
kufci, aqa issaggwad, netta d ijj n ujegid d ameqqran x marra tammurt. Netta issadara aney-dd
regnus ufra d iyduden yarra ten sadu idaren nney. Netta ifarrez tasyart nney n temmurt i neccin,
tenni d afeyyec n Yaequb wenni tuya ittexs. Sila. AREBBI yuri sennej s usfiwrew, SIDI, yar tmijja n
rbuq. Zehhdem i AREBBI, zehhdem! Zehhdem i ujegid, zehhdem! Mayar SIDI d ajegid X marra
tammurt. Zehhdem izehhiden iweznen. AREBBI ihekkem x Fegnus, AREBBI ittyima x rkursi nnes
igeddsen. Tarwa n tasifet n Fegnus twassmunen yar fgens n AREBBI n Ibrahim, mayar tcappat n
userqi n temmurt i AREBBI. Netta aqga-t itwasseuga qae.

C

Senjem, a SIDI, minzi asdiq itwaqda, mayar war din ead imtigqgan jar tarwa n bnadem. Nitni
ssawaren jarasen s ixarrigen, s iyencicen ccuren s ushinneb iyekkwan, aga ssawaren s tnayen n
iyembab. Ejj SIDI ad igdee marra iyencicen s ushinneb iyekkwan, ura d ifes s wawafen n nnfaxet.
inni iggaren “S yifes nney ad yarney yifi uqarru imyar, iyencicen aga-ten nney! Man wen igan
xaney d sidi?” “Di ssibbet n ddeg i itteggen x Fmusakin ura di ssibbet n iyuyyan n imezrad, ad
kkarey rexxu necc”, inna SIDI. ”Wenni X tuya iddugez, ad t awyey di faman.” Awaren n SIDI aqa-
ten d awaren sfan, twassizdgen am nnuqart deg ijj n fkas i ufesyi di temmurt, twassizdgen sebea

n twarawin. Cek, a SIDI, ad ten tehdid, ad aney tessared zi jjif-a, i febda qae. Ieeffanen gguren
nnden mani mma, xmi i ya ikkar ddeg jar tarwa n bnadem.

D
SIDI ihekkem, ejj ad arjijjen regnus. Netta iqqim jar ixiruben, tammurt tebda ad tenhezz. SIDI d
ameqqran di Sihyun u yuera attas x marra regnus. Ejj iten ad qadan isem nnek ameqqran
issaggwaden, ad inin aqga netta d amqeddas. Jjehd n ujegid aqa netta ittexs rheqq. Cek teggid
amcan imten i tasegda, teggid fheqq d tsegda di Yaequb. Seugem SIDI, AREBBI nney, adarem zzat
i tnebdat n idaren nnes. Aqa netta d amgeddes! Musa d Harun tuya-ten zeg ikehhanen nnes u
Samwil tuya zeg inni ifayan isem nnes. Nitni fayan yar SIDI uca netta isfa asen. Issiwer akidsen
zeg uqellij n useynu. Nitni hdan cchadat nnes ura d tiwessa nnes nni d asen iwca. A SIDI, AREBBI
nney, cek tesrid asen. Cek d ijj n AREBBI iyeffaren, ufa d umtagem x tmegga nsen. Seugem SIDI,
AREBBI nney, adarem zzat i wedrar nnes iqeddsen, mayar SIDI, AREBBI nney, d amqgeddes i iga.



E
Mammec tfeyyced zi teeffant, a jjihef? Tamexsiwt icewwaren n SIDI tettekk ass imun. Ifes nnek
ittxarres di fyar, amecnaw ijj n fmus igedeen i uheffi issuffuy acmat. Cek ttexsed taceffant attas x
tsebhant, rhard s ixarrigen ktar attas x rhard n tsegda. Sila. Cek tettexsed awaren ihellken ura d
ifes iccur s wecmat. Maca Arebbi ad cek yareddeg i febda, netta ad cek ittef, ad cek ikkes zi
tzeddiyt. Wah netta ad cek iqree zeg izewran nnek zi temmurt n yenni iddaren. Sila. Imseggaden
ad t zaren ad ggweden. Ad xas dehcen, ad inin “Xzar aryaz ijehden wenni umi war iggi Arebbi
jjehd nnes, maca tuya ittcer x wagra nnes ameqqran. Tuya idwer ijhed s fyar nnes.” Necc ad ifiy
amecnaw ijj n uzemmur d aziza di taddart n AREBBI. Necc ttiggey di tmexsiwt icewwaren n
AREBBI i febda qae. Necc ad cek qadiy i rebda qag, mayar cek teggid t. Ad ssitimey deg yisem
nnek, mayar netta d asebhan i isdigen nnek.

F

Yar iyezran n Babil, dinni i tuya nettyima u nru xmi tua nettidar Sihyun. Neccin nuyer
rgambriyyat nney yar tcejjura n tnemrac i igan di fwest nnes. Mayar inni d aney ihebbsen ttaren
zzayney dinni ad nyennej awaren n yijj n yezri u inni d aney ihsaren ttaren ca n rhajet issefrahen,
uca nnan ‘Yennjem zeema ijj zeg izfan n Sihyun i neccin!” Mammec nzemmar xenni ad nyennej

ijj n yezri n SIDI di temmurt n midden? Mara necc ttuy cem, a Urcalim, Xenni ifi axmi mara afus
afusi ittu ixef nnes. Ejj ad ayi if'seq ifes inu X waney inu, mara necc war cem ttidarey, mafa necc
war sseugiy Urcalim x refrahet inu tameqqrant qae. A SIDI, eqger x ayt n Idum, deg wass n Urcalim,
inni iqgaren ‘€arram tt, earram tt, ar dsas nnes!’” A yegis n Babil, cem tenni itwasshuzen i
wareddeg, mlih i yenni d am i ya ixegsen tameggit iceffnen i dayney teggid. Sseed n wenni i ya
ittfen ihenjiren nwen imezyanen, ad ten terbez x tesdart.

G
A AREBBI, ur inu isewwer, necc ad yennjey ad zehhdey, ura d acugi inu. Faq, lharpa d fgambri!
Necc xsey ad ssfagey tifawt n ssbeh. Necc ad cek gadiy jar fegnus, a SIDI, ad ak zehhdey jar
temmura. Mayar tamexsiwt nnek icewwaren tettakkwad tiwa i ijenwan, u tasdiqt nnek yars ar
iseynuten. A AREBBI, sgaceed ixef nnek tiwa i ijenwan u arr acugi nnek sennej i marra tammurt,
hima imeizzen nnek ad twanejmen, awi asenjem s ufus afusi nnek u arr-dd xaney awar. AREBBI
tuya issawar di zzawect nnes, s uyenni i ya negzey s refrahet. Necc ad bdiy Cakim u ad eebbarey
taysart n Sukkut. Jilead inu, Manassi inu, Ifrayim d jjehd n uzegif inu, Yahuda d amgewwed inu.
Maca Mu’ab d ssarij inu n usird, x Idum ad ndarey tisira inu, X temmurt n Filicit ad dduqqzey s
usfiwrew. Wi d ayi i ya inedhen di tendint ifaryen s iyebrawen? Wi d ayi i ya igewwden yar
Idum? Ma war d aney tendared, a AREBBI, u ak-d feeskarat nney ma war dd-teffiyed ead akidsen,
a AREBBI? Ewc aney afus hima ad aney tessnejmed zi Fehsaret, mayar asenjem s ufus n yijj n
bnadem aqa ibder. Ak-d SIDI ad negg s wemhad u netta ad iefes x yenni d aney ihessaren.



H
Asem-dd, ejj aney ad nesriwrew zzat i SIDI, ejj aney ad nedduqqez s usfiwrew i tesdart n usenjem
nney. Ejj aney ad nades yar uyembub nnes s uqadi, ejj aney ad as nesfiwfew s izehhiden. Mayar
SIDI d ijj Arebbi d ameqqran, ijj n ujegid d ameqqran sennej i marra irebbiten. Deg ufus nnes
imucan yuzyen gae n temmurt ura d tigiccatin n idurar aqa nnes. Nnes rebhar, mayar ixreq it-idd
u ifassen nnes ggin-dd ura d rbar. Asem-dd, ejj aney ad nesjed, ad nadar, ejj aney ad neqqunjer
zzat i SIDI, wenni d aney iggin, mayar netta d AREBBI nney u neccin d fgens n tarewsa nnes u d
ugi n ufus nnes. Mara ass-a tsegem yar tmijja nnes, war sseqsihem ca uf nwem, am di Mariba, am
deg wass n Massa di rextra, mani tuya d ayi ttjarrben rejdud nwem, gegben ayi, waxxa tuya nitni
zrin fxedmet inu. Arebein n isegg¥usa tuya tteiffey jjir-a, u nniy ‘Aqa-ten d ijj n fgens s wuf nsen
iweddaren u war ssinen nitni ibriden inu. X uyenni necc jjugey di lyadab inu ‘Nitni war dd-
ttidfen eemmars di arrahet inu!”

I

Mayemmi tthajen fegnus u ttemtimen Fegnus s wawaren ixwan? Kkaren ijegiden n temmurt uca
mmcawaren rhukkam marra didd i SIDI u didd i Lmasih nnes: ‘Ejj aney ad ngess iceddiyyen nsen
u ad xaney nessbeeeed tisyunin nsen!” Wenni izeddyen deg ujenna, idehhec, Sidi inu ad zzaysen
istehza. Xenni ad kidsen issiwer s lyadab nnes uca s fhaduq n lyadab nnes ad ten issigg¥ed. ‘Necc
aqa dehney Ajegid inu, x Sihyun, adrar inu iqgeddsen!” Necc ad barrhey tikkest n wawar! SIDI
inna ayi ‘Cek d Mmi, jjiy-dd cek ass-a!’ Ttar zzayi u necc ad ac wcey regnus d fwart ura d
tineggura n temmurt ad yark ifint d agra i cek. Ad ten trebzed s yijj n weqdib n wuzzafr, ad ten
tarzed d tarezzit amecnaw ijj n uyarraf n traxt. Rexxu xenni, a ijegiden, ifim d ifehhamen,
tebbtem ixef nwem, a fqudat n temmurt! Sexxarem i SIDI s tiggwudi u farhem s tarjijjet. Sudmem
Mmis, hima netta war ittxeyyiq u ad tetwahellkem kenniw deg webrid, waxxa axeyyeq nnes
itwasseyri drus waha. Sseed n marra inni i yars-dd yarewren.

J
Hallilu-Yah! Sebbhem i SIDI zeg ijenwan, sebbhem it di Ffuera. Sebbhem t, marra Imalakat nnes!
Sebbhem t, marra reeskarat nnes! Sebbhem t, tafuct d tziri! Sebbhem t, marra itran yareqgen!
Sebbhem t, ajenna n ijenwan ufa d aman nni igan tiwa i ujenna. Ifi nitni ad sebbhen isem n SID],
mayar netta yumur u ammu twaxefgen-dd. Netta issbedd iten din i febda gag, netta iwca asen ijj
n weymir u war xas eeddun eemmars. Sebbhem i SIDI, zi temmurt, kenniw rhaycat n febhar d
marra aman yuzyen, timessi d tebrurri d wedfer d ddexxan, asemmid n tharyadt nni itteggen
awar nnes, idurar d marra tiwriririn, ticejjura n fruta d marra ticejjura n tengelt, Fewhuc n rexra
d marra rmar, imuddaren ittbueen d ijdad s wafriwen nsen, kenniw ijegiden n temmurt d marra
regnus, kenniw rhukkam d marra Fqudat X temmurt, ihudriyyen ura d tihudriyyen, iwessura
jmie ak-d imezyanen! Ejj iten ad sebbhen SIDI, mayar isem nnes waha yueran qae, tissiqt nnes
tareqq x temmurt d ijjenwan. Netta issgaeeed icc n fgens nnes, asebbeh n marra isdigen nnes, n
ayt n Israyil, n fgens i dd as yudsen. Hallilu-Yah!



K
A SIDI, necc ttfayiy yark, deyyat yari, sef yar tmijja inu xmi dd xak i ya ttrayiy. Ifi ad thedd tzagit
inu am rebxur ittfuhen zzat i wudem nnek, ura d asgaeeed n ifassen inu am tewhibt n tmeddit. A
SIDI, egg ijj n ueessas yar ugemmum inu, hda tawwart n iyencicen inu. Egg aqga uf inu war
ittnejbid yar ict n tmesract d taceffant, mahend ad ggey timegga s fyecc ak-d iryazen nni itteggen
rmuesiyyet u egg aga necc war ttettey zi tazyudi nsen. Ejj amsegged ad ayi iwwet, aya d
tamexsiwt icewwaren, u mara netta ittsegged ayi, aya d zzect x uzegif inu, war tt ittarri uzegif inu,
maca waxxa amenni tazagit inu ead didd i tmegga nsen iceffnen. Rqudat nsen mmendaren
swadday x uyezdis n jjarf, nitni stin belli awafen inu idarfen. Axmi tetwacarrez u tennurzem
temmurt, ammu i itwazegeen ixsan nney yar ugemmum n Faxart. Maca tittawin inu xezzarent-
idd yark, a SIDI, Sidi inu, necc ttecrey xak, war ttejji feemar inu d aearyan. SiggWej ayi i wemnage n
rfex id ayi nedyen u zi texcifin n yenni itteggen Fmuesiyyet. Ifi iceffanen ad wdan marra di
traccawin nsen, min ya kkey eedduy necc.

L
Axettu n ueeffan issawar daxer deg wur inu “War yars tigg¥wudi n AREBBI zzat i tittawin nnes.”
Minzi axettu-ya ishinnab it di tittawin nnes, arami yufa aqa Fmuesiyyet nnes tarra it-idd yar
wecrah. Awaren n ugemmum nnes aqa-ten d ryecc d wecmat, netta issbedd ad yarzu refhamet
hima ad igg rxar. Ittxemmem di fyecc di gama nnes, iggur ad ibedd deg ijj n webrid war isebhen.
Ryar war t ittmendir. A SIDI, tamexsiwt nnek icewwaren tiwed yars af ijenwan, tasdiqt nnek af
iseynuten. Tasegda nnek tegga am idurar n Arebbi, fehkamat nnek am waman yugyen. SIDI
issenjam bnadem d fmar. Mechar tiyfa tmexsiwt nnek icewwaren, a AREBBI, afami tarwa n
bnadem tarekkwaren yar tifi n wafriwen nnek. Nitni twassjawnen s ufeyyed s tadunt n taddart
nnek uca ijj n yeyzar s nneami nnek tewced asen min i ya swen. Mayar yark i iga Feunsar n tudart,
di tfawt nnek aga nettwara tifawt. Swizzed tamexsiwt nnek icewwaren x yenni i cek issnen u
tasegda nnek x yenni i yar iga wur iseggmen. War ttejji ad xafi dd-yas udar n ayt n nnfaxet war
ttejji afus n iceffanen ad ayi dd-yarr ad telleey mani mma. Aqa din i wdan inni itteggen
rmuesiyyet, twayedfen yar temmurt u war zemmaren €ad ad kkaren cawed.

M
Mammec tteizzent tzeddiyin nnek, a SIDI n Feeskarat! Reemar inu days mezri, wah ifenna s
uwehhec x Femrahat n SIDI, uf inu d weysum inu sfiwriwen i Arebbi iddaren. Ura d zzawec ittaf
ead ict n taddart u tafargest tufa ijj n feuc i yixef nnes i di tessrussa issdawen nnes, yar icaltaren
nnek, a SIDI n feeskarat, ajegid inu d AREBBI inu! Sseed n yenni izeddyen di taddart nnek, aqga-
ten ttsebbahen i cek bra gettu. Sila. Sseed n iwdan inni ittafen jjehd nsen dayek, inni ihettan
ibriden igaeeden yar zzawect nnek deg wur nsen. Xmi ttcuqgan iyzar n imettawen, arrin t d ijj n
reunsar. Ufa d anzar amezwaru ad ten issdurri s lbarakat. Nitni gguren zi jjehd ar jjehd, ad dd-
banen yar AREBBI di Sihyun. A SIDI, AREBBI n feeskarat, ser i tzagit inu, shess, a AREBBI n
Yaequb! Sila. A AREBBI, cek d tcappa nney n userqi, aga xzar yar wudem n umedhun nnek!
Mayar ijj n wass di Femrahat nnek ihfa x waref n wussan nnedni. Maelik ufiy ad beddey x
tnebdat n taddart n AREBBI ura d atlac deg igidan n ueeffan. Mayar SIDI AREBBI d tfuct d tcappa
n userqi, SIDI ad iwc ahinni d ueugi. Netta war isseizzi rxar deg inni igguren s rekmaret. A SIDI n
reeskarat, sseed n bnadem nni dayek ittiqgan.



N
A Arebbi n untagem, SIDI, Arebbi n untagem, ban-dd di tissiqt! Rqadi n temmurt, sgaeced ixef
nnek, arr tasyart i imeeffaren am min ssdahegen nitni. Mechar i ya kken ead ieeffanen, a SIDI,
mechar i ya kken neggzen iceffanen s refrahet, ad qqimen ssawaren awaren igeshen, mechar i ya
ggimen marra inni itteggen Fmuesiyyet ad ssemyaren ixef nsen? A SIDI, nitni rebbzen rgens nnek,
u hessaren tasyart n fwart nnek. Nitni neqgen tajja¢ d ubarrani u yarrsen i iyujifen. Nitni gqqaren
‘SIDI war tt ittwiri u AREBBI n Yaequb war i d as itthekkar.” Fetnem kenniw iqeffuhen di fgens
jmie ak-d ibuhafiyyen, mefmi i ya tdewrem tfehhmem? Ma war ittesfi wenni i izzun amezzuy?
Ma war izarr wenni iggin titt? Ma war itteaqeb wenni ittextixen regnus, wenni issefmaden tussna
1 bnadem? SIDI yareggeb x ixarrisen n iwdan, aga-ten am ijj n usudi waha. Sseed n weryaz nni
cek ttextexed, a SIDI, u wenni tessermaded cek zi ccariea, hima ad t tessareyyehed zeg wussan
ieeffnen, yars ar ya itwahfar wehfur i iceffanen. Mayar SIDI war inettar rgens nnes u war
isemmeh di tesyart nnes. Mayar fhukm ad dd-idwer yar tsegda u marra inni yarsen uf iseggden
ad tt-idd deffaren. Man wen kidi i ya ibedden didd ieceffanen? Man wen i xafi i ya iwten didd i
yenni itteggen fyecc? Mri war igi SIDI d twiza inu, ifi izdey Feemar inu efahar deg wesyad. Mara
nniy ‘Adar inu ittefriy!’, xenni tettef ayi tmexsiwt nnek icewwaren, a SIDI! Mara mmarnin dayi
ixarrisen ar ttarf, tuya reemar inu ittarr mezri deg usfewwej nnek. Ma ifi tettexsed ad kidek
issmun rkursi n fyecc nni i issiwden Feyben x dsas n tewsiyyet? Nitni hessaren Feemar n
umseggad u cehhden x idammen ibarran s fyar. SIDI tuya d ijj n lburj yueran xafi u AREBBI inu d
tasdart n tarewra inu. Netta ad xasen isseeqeb Fmuesiyyet nsen u am tteggen nitni fyar nsen ad
ten iqgda netta. SIDI, AREBBI nney, ad ten itehha.

o)

Srem i uya, marra fegnus, shessem marra, a imezday n temmurt, am tarwa n Adam am tarwa n
yijj n weryaz, ayt bab n wagra d imezrad marra! Agemmum inu issawar tiyit u ixarrisen n wur
inu ccuren s refhamet. Necc ad wcey amezzuy inu i wawar iweznen, ad ssargbey thajit inu n
twafit yar tirart n fgambri. Mayemmi i ya gg¥edey deg wussan iceffanen, xmi i d ayi dd-tettenned
fmuesiyyet n yenni i d ayi-dd ideffaren di tifi inu. Aqa din inni ittcafen x feksibet nsen u
ttfeyycen s wagra nsen ameqqran, maca ura d ict n tawmat war tzemmar ad tefdi ijj n weryaz,
war tzemmar ad txeges ttaman n ddeyyet nnes i AREBBI. Refdiyyet n Feemar nsen tiyFa attas, war
dd-tettis i febda, hima netta ad iddar i febda u eemmars war izarr ander. Mayar ittwara imiyisen
mmuten, maca abuhati d ugeffuh ad twagessen s tnayen uca ad jjen feksibet nsen i innedni
awarni asen. Axarres nsen yugyen aqa tudrin nsen ad qgiment i febda, tizeddiyin nsen zi jjif af
jjif. Waxxa ura d timmura ggin asent ismawen nsen. Bnadem s marra ccan nnes, war ittyimi ca.
Netta yarwes di Fmar nni i yegguren yar gettu. Abrid-a i yarsen aga-t d min i xef sennden nitni
uca inni ten ideffaren ad jjiwnen s ugemmum nsen. Sila. Am ihufiyyen ssareyyhen nitni ixef nsen
di raxart, fmewt ad ten tarwes. Imseggaden ad xasen hekmen x ssbeh uca addud nsen ad tedwer
i Fyecc di Fraxart, twassuffyen nitni zi tzeddiyt nnes. Maca SIDI ad ifdi Feemar inu zeg ufus n
raxart, mayar netta ad ayi yawi akis. Sila. War ttegg¥ed ca mafa ca n weryaz idwer d bu-wagra,
mara acuwwar n taddart nnes yarni, mayar di Fmewt nnes war akides ikessi ca marra aya,
acuwwar nnes war ihekkwi akides awarni as. Waxxa itwabarek reemar nnes di tudart nnes, u
nitni ad cek ssemyaren mayar cek teggid min isebhen i yixef nnek, aqa ad dd-tawded yar jjif n
fejdud nnes, nni war zarren tifawt i febda. Bnadem s tecrimt, maca war ifehhem, netta am
rebhimet ifennan.



P

Ssitimey qae x SIDI u netta yarra-dd yari s uzegif uca isshess yar uyuyyi inu. Netta issgaseed ayi-
dd zeg ijj n wanu icexxaren, zeg ubegae d ubaryud, u netta issars idaren inu x tesdart, issemten
isuraf inu. Netta igga ayi ijj n yezfi d amaynu deg ugemmum inu, ijj n izfi n usebbeh i AREBBI.
Attas ad t zaren, ad tecfen x SIDI. Sseed n weryaz ijehden wenni ittecfen x SIDI, wenni war
ittmeyyren yar ayt n nnfaxet ufa yar yenni iweddaren yar uxarriq. Attas, a SIDI, AREBBI inu, d
regjayeb nni teggid ura d min tenwid xaney. Ura d ijj mma izemmar ad dd-iebar ixef nnes akidek.
Necc ad asen hajiy u ad xasen ssiwfey. Aqa nitni deg wattas war zemmaren ad twahesben. War
texsed tayarst d tewhibt n Fyiget. Cek tessnuqggbed imezzuyen inu. Tayarst n wecmad d tyarst n
ddenb war tent tettared. Xenni nniy “Xzar, necc ad dd-asey, deg wedlis itwannden yura xafi. Necc
yari mezri, a AREBBI, hima ad ggey min texsed cek. Ccariea nnek aqa-tt di daxer n tekrict inu.”
Necc ttharrhey rexbar asebhan n tsegda nnek deg wegraw n fgens ameqqran. Xzar, necc war
tteqqney iyencicen inu, a SIDI, cek tessned t. War ttxemmfrey tasegda nnek daxer deg wur inu,
necc ssawarey x tidett nnek u x usenjem nnek. Tamexsiwt nnek icewwaren war tt ssnuffarey deg
wegrawn gens ameqqran. Cek, a SIDI, war xafi tessbeddid arrehmet nnek. Ejj tamexsiwt nnek
icewwaren d tesdiqt nnek ad ayi hdant rebda. Mayar war izemmar ad itwahesseb ryar i d ayi
iquwwaren, fmuesiyyat inu ttmeneen ayi-dd u necc dewrey war ttwiriy ead s man aya. Aqa-tent d
attas x ucewwaf n uzegif inu uca uf inu ittefcir. A SIDI, ifi ad ac yarda hima ad ayi tessnejmed, a
SIDI, deyyat hima ad ayi tewced afus. Ejj inni i yarezzun feemar inu hima ad t tehhan, ad
twaxarweden u ad ssnufaren ixef nsen jmie, ejj inni yarettan x fyar, ad dewren yar deffar u ad
twassbehdren. Ejj iten ad twaredgen am uxeges i fefdihet nsen i iggin, inni din iqqaren “Ha, ha!”
Ejj marra inni xak yarezzun, ad arren mezri, ad zzayek farhen. Ejj inni ittexsen asenjem nnek ad
inin Febda “SIDI d ameqqran!” Necc aqa-yi di feyben u d umeziud, maca Sidi inu ieqer xafi. Cek d
wenniid ayiiwcin afus d wenni i d ayi issnejmen. A AREBBI inu, war tteettar ca.

Senjem ayi, a AREBBI, mayar aman iwden ayi yar Feemar inu. Necc yebbiy deg ubaryud yugey,
war din mani i ya beddey. Aqa-yi deg waman yugyen u rhemfret tettazzer xafi. Necc uhrey s
iyuyyan, tmijja inu tebbuybel, tittawin inu qdant zeg uraji x AREBBI inu. Inni i d ayi icarrhen x
walu ttweseen X ucewwaf i igan x uzegif inu. Inni yarezzun ad ayi isseigten, reedyan inu i xafi
ixarrigen, dewren jehhden. Min war ucarey, ittxessa ayi ad tt-idd arrey. A AREBBI, cek tessned
tubbuherya inu u imerwusa n ddnub inu war xak ffaren. Ejj inni xak issitimen, war ttsedhin, a
Sidi inu, SIDI n feeskarat, ejj inni xak yarezzun, war twafetthen, a AREBBI n Israyil. Mayar di
ttwee nnek i kessiy asehqar, u asedrhi ifehhef i uyembub inu. Dewrey d ayrib yar aytma u i
tarwa n yemma dewrey d abarrani. Mayar cdaret i taddart nnek tecca ayi uca asehqar n yenni
cek issehqaran iwda-dd xafi. Necc ruy yar uzummi n Feemar inu, maca aya yiwi ayi-dd efam kufr
asehqar. Necc yardey ict n txancet, maca dewrey asen d ijj n Imatal. Inni iggimen yar tewwart n
tendint ssawaren xafi ura d izfan n yenni issessen ccrab. Necc maca ttettary yark, a SIDI! Aqa din
ijj n f'weqt n uhinni, a AREBBI, s Femyaret n tmexsiwt nnek icewwaren. Arr-dd xafi di Faman n
usenjem nnek. Jbed ayi-dd zeg ubaryud u ejj ayi war ttyebbiy! Ejj ayi ad twafekkey zeg inniid ayi
icarrhen u zeg waman yugyen. War ttejji ad ayi tawi fhemfret, fagay ad ayi isard, anu ad xafi
ibellee agemmum nnes. Arr ayi-dd, a SIDI, mayar tamexsiwt nnek icewwaren tesheh. Qteb yari
elahsab arrehmet nnek ifeyyden. War tteffar ca ayembub nnek x umsexxar nnek, mayar necc
twahsarey. Arr ayi-dd dawehda. Ades ayi-dd yar feemar inu, fekk it. Fdi ayi di ssibbet n Feedyan
inu. Cek tessned rear inu d usedhi inu d fefdihet inu, aga marra inni i d ayi ihessaren bedden
zzatek. Asehqar yarz ayi uf u necc gendey attas. Necc rajiy azigez, maca walu, u rajiy inni d ayi i
ya ieezzan, maca war ufiy ura d ijjen. Nitni ggin ssem di macca inu uca i ufadi inu ggin ayi ad
swey rxeg. Ejj ttabra nsen ad tedwer d rfex ura d ict n tsendect i yenni akidsen ibedden. Sdaryer
tittawin nsen hima war ttwirin ead uca arr tijeinnatin nsen ad ttenhezzant rebda. Zegee xasen
asear nnek u ejj fhaduq n lyadab nnek ad ten ifqef. Ejj fmargeh n tzeddiyt nsen ad idwer d
rxarbet, mahend war days izeddey €ad ura d ijjen. Mayar nitni darracen x weryaz nni tuya tewtid
cek uca s rhard nsen arnin i fehriq n yenni itwareqqfen zzayek. Arr ddenb x ddenb nsen u war
ten ttejji ad dd-asen di tsegda nnek. Ejj iten ad twamhan zeg wedlis n tudart u war
twazemmamen ca yar imseggaden. Maca necc aga-yi di feyben u gendey. Asenjem nnek, a
AREBBYI, issgaceed ayi sennej. Necc ad sebbhey isem n AREBBI s yijj n yezri u s uqadi ad as
ssemyarey. Aya ad yarda SIDI ktar zeg ijj n ufunas, zeg ijj n umwa s waccawen d tecdect
temsebda. Imwadeen inni tt izrin, ad farhen, inni yarezzun x AREBBI, aga uf nwem ad iddar.
Mayar SIDI ittestra yar imezrad u war issehqiri ca imehbas nnes. Ejj ajenna d temmurt ad t
ssemyaren, Febhur d marra min daysen ittenhezzan. Mayar SIDI ad issenjem Sihyun u ad ibna
cawed tineddam n Yahuda u nitni ad din zedyen u ad tt warten. Zzarieet n imsexxaren nnes ad tt
tettef d tasyart u inni ittexsen isem nnes ad days zedyen.

“Qadam SIDI, Fayam X yisem nnes, barrhem s tmegga nnes jar fegnus. Yennjem as, zehhdem i
netta, siwfem X marra regjayeb nnes. Cenneem s yisem nnes igeddsen, hima uf n yenni i
yarezzun SIDI, ad ifarh. Seqsam x SIDI d jjehd nnes, arzum udem nnes febda. Eeqfem x fegjayeb
nnes i igga, X reeramet nnes u X fehkamat n ugemmum nnes. Zzarieet n Israyil, amsexxar nnes,
ayt n Yaequb twafarzen! Netta d SIDI, AREBBI nney. Rehkamat i dd-ittasen X temmurt marra.
€eqgrem x reahd nnes i febda, awar nni iwessa i waref n jjirat, i igga ak-d Ibrahim u issemten it s
tjagit nnes i Ishaq. Netta igga it d ict n tewseyyet i Yaequb, i Israyil igga it d ijj n Feahd i Febda umi
issiwer, inna “Ad ac wcey tammurt n Kenean, afifu n feebar n tesyart nwem!” umi tuya kenniw
deg ijj n wuru n yeryazen, s drus, u am ibarraniyyen i days. Nitni teleen zi fgens yar rgens nnedni,
u zeg ict n tgeldit yar ijj n Fgens nnedni. Netta war ijji ura d ijj n bnadem ad ten issehsar, u netta
ieaqeb jjegiden di ttwee nsen. War tthadam ca imedhunen inu u war tteggem fyar deg inabiyyen
inu. Xenni ifaya-dd i faz yar temmurt. Yarza asen marra feewec n weyrum. Issekk-dd netta ijj n
weryaz yar zzat i uyembub nsen, Yusuf immenz d ismey. Carfen idaren nnes deg iceddiyyen,
reemar nnes itwahsar deg wuzzar. Yars arami itwasseqfef wawar nnes, fhard n SIDI issizdeg as.
Issekk ujegid ijj hima ad as issarxu, fhakem n fegnus idreq it. Netta igga it d bab x taddart nnes
ura d rhakem x marra min yars. hima ad yars dd-yarr rhukkam u hima ad issefmed tiyit i
imyaren nnes. Awarni aya yusa-dd Israyil yar Misra u Yaequb iqgim am ubarrani di temmurt n
Ham. Netta igga ryiget di Fgens nnes attas u yarra it ijhed x yenni t ihessaren. Netta yarra ur nsen
inneqfeb afami dewfen carrhen fgens nnes u dewren yeddaren imsexxaren nnes. Xenni issekk-
dd Musa, amsexxar nnes, d Harun wenni ifarz it netta. Nitni barrhen jarasen s feesfamat nnes u
ggin fegjayeb di temmurt n Ham. Netta issekk-dd tagest uca tedwer marra d tagest. U nitni war
yewwyen ca X wawaren nnes. Netta yarra aman nsen d idammen u inya isefman nsen. Netta
yarra tammurt nsen tessfuffi s iqarqriwen yars ar daxer deg ixammen n ijegiden nsen. Netta
issiwer uca yusa-dd weyraf n ibegeac, nnamus wdan-dd X temmurt nsen marra. Netta yarra anzar
nsen d abrurri, issekk-dd timessi ittehduddugen x temmurt nsen. Netta iwta tazayart nsen d
wartu nsen u yarza ticejjura di temmurt nsen. Netta issiwer, Xxenni tusa-dd tmuyri ura d
iburexsen i war zemmaren ad twahesben, inni isarden marra afsu di temmurt nsen, ccin ryiget n
ucar n temmurt nsen. Netta inya marra imenza di temmurt nsen, tarwa tamezwarut n marra
taryast nsen. Netta issuffey iten-dd s nnuqgart d wurey u war tuya din ura d ijj di tqebbar nsen i
inderfen. Misra tfarh s wuffuy nsen, mayar tewda-dd xasen tiggwudi temyar. Netta ibezzee
aseynu am ijj n arwaq d tmessi i ya iwcen tifawt s giret. Nitni zzugen u netta yarra ad dd-asent
tisekkurin uca issjjiwen iten s weyrum n ujenna. Netta yarzem tasdart d waman dduqqgzen-dd,
uzzien X fazay u dewren am yeyzar. Mayar netta ieqef x wawar nnes iqeddsen, X umsexxar nnes
Ibrahim. Netta issuffey-dd fgens nnes s refrahet, inni zzayes itwafarzen s ustiwfiw. Netta iwca
asen timmura n fegnus u nitni warten tamara n regnus, hima ad ttfen di twessa nnes u ad hdan
izerfan nnes. Hallilu-Yah.



S

AREBBI ad ikkar, Feedyan nnes ad twareyycen u inni t icarrhen ad arewren zzat i uyembub nnes.
Cek ad ten tessiggWjed am ddexxan ittaw, am ccmee ifessi di tmessi, ammu i ya fnan iceffanen
zzat i uyembub n AREBBI. Maca imseggaden ad farhen, ad negzen zi refrahet zzat i uyembub n
AREBBI u ad yebban refrahet. Yennjem i AREBBI, zehhdem i yisem nnes, ggem ijj n webrid
yueran i wenni ineddhen di Fewda. SIDI d isem nnes. Negzem s Fefrahet zzat i uyembub nnes. Ijj
n babatsen n iyujifen, ijj n fqadi n tajjafin d AREBBI di tzeddiyt nnes igeddsen. AREBBI issezdey
inni wehdsen deg ict n twacunt, issuffuy imehbas s uffah, maca imyewwayen ad zedyen deg ict n
temmurt itwasscemden zi tfuct. A AREBBI, afami tizzared zzat i wudem n rgens nnek, afami tuya
teggured di rexra. Sila. Xenni tenhezz temmurt uca ucruren ijenwan zzat i wudem n AREBBI, ura
d adrar n Sina inhezz zzat i wudem n AREBBI, AREBBI n Israyil. Ak-d wenzar ifsusen, cek trucced
tammurt, a AREBBI, fwart nnek nni i tuya isstawen, tewcid as cek eawed jjehd. Tahimart nnek
tuya tzeddey days. S tcuni nnek tesswejded tt i fmeskin, a AREBBI. Sidi inu iwca awar. Timyarin
nni dd-ittwayen rexbar asebhan ttkewwnent ijj n ubarru d ameqqran n treqqasin. [jegiden n
reeskarat ttrakkwaren, aqa nitni ttrakkwaren u tenni igqimen di taddart, tbetta takeccadt. Xenni
kenniw ad tbuzzrem jar tnayen n ifrayen, afriwen n udbir twarehhfen s nnuqart u arric nnes s
wurey aziza ittissigen. Rami Amzemmar x Kufci issareyyec ijegiden di temmurt, iccat wedfef x
Salmun. Adrar n AREBBI, adrar n Bacan. Adrar n Bacan d ijj n wedrar s tqiccitin. Mayemmi
txezzarem ammu s wasam, kenniw a idurar s marra tigiccitin nwem, yar wedrar i imezri it
AREBBI i yixef nnes d tazeddiyt? Wah, nican SIDI ad din izdey i febda. Ikarruten n AREBBI aqa-
ten d eecrayat n furuf d eecrayat n furuf, ura d eecrayat n waraf d eecrayat n waraf. Sidi inu aqa-t
jarasen, Sina aqa itwarehhef s tqeddast. Cek tufyed yar sennej, tnedhed di tmehbast, cek tmeneed
tarzifin zeg iwdan, iwa ead zeg imyewwyen, hima SIDI, AREBBI, ad izdey dinni. Ad itwabarek Sidi
inu. Ass x wass yarebbu i neccin ddqurat. Arebbi netta d amsenjem nney. Sila. Arebbi nni d ijj n
Arebbi n isenjamen i neccin u aqa din ifekkiten zi fmewt yar SIDI, Sidi inu. S tidett, AREBBI, ad
irbez azegif n reedyan nnes, aceqquf s ucewwaf n wenni iggimen ittenned s imerwusa n ddnub
nnes. Sidi inu inna “Necc ad kenniw dd-arrey zi Bacan, ad kenniw dd-arrey zi fagay n rebhar,
hima ad tharrced s udar nnek deg idammen uca ura d ifes n yitan nnek ad ittef tasyart nnes zi
reedyan. Nitni zrin ibriden nnek mammec ten tuyured, a AREBBI, ibriden n Arebbi inu, ajegid inu
irehhfen di tqeddast. Imeynajen tuya gguren yar zzat, inni iccaten x ififan yar deffar, tibriyin,
tinni ittiraren x ibendiren nsent di fwest. Barkem AREBBI di tmesmunin, a SIDI, zi feunsar n
Israyil. Aqa din Binyamin amezyan, wenni xasen ittsegden, xenni fhukkam n Yahuda ak-d ubarru
n ieciren nsen, ura d rfhukkam n Zabulun d fhukkam n Naftali. AREBBI iwessa mahend ad
tetwassejehded, a AREBBI, sejhed min teggid di {twee nney zi zzawect nnek sennej i Urcalim.
Ijegiden ad ac iwyen tarzifin. Sigg¥wed fwehc nni jar uyanim, abarru n ifunasen ijehden ak-d
ieejmiyyen n fegnus, aframi itwarbez arami idwer nnuqart iddez. Netta ize§ee fegnus nni tuya
ttmezren deg umenyi. Ad dd-asen imcenneen zi Misra, Kuc ad iksi ifassen nnes yar AREBBI s
tezra. A tigeldawin n temmurt yennjent i AREBBI, zehhdent i Sidi inu. Sila. Netta d wenni
ineddhen deg ijjenwan n ijenwan zeg wechar uya. Xzar, aqa netta igga ijj n fhess ijehden s tmijja
nnes. Wcem jjehd i AREBBI! Leadama nnes aqa-tt tiwa i Israyil u jjehd nnes aqa-t deg iseynuten. A
AREBBI, mammec tessig¥eded zi tizawwiyyin nnek, AREBBI n Israyil, cek d wenni itticen jjehd d
tzemmar i rgens. Ad itwabarek AREBBI.

A fgens inu, ewc amezzuy i ccariea inu! Meyyrem amezzuy nwem yar wawafen n ugemmum inu.
Necc ad arzmey agemmun inu s wawar iweznen, necc ad barrhey remeani innuffaren zeg
wechar uya, inni nesfa u nessen u inni d aney hajan ibabaten nney. Neccin war ten netteffar zi
tarwa nney, zi jjir i dd ya yasen. Ad nbarreh s tmegga isebbhen n SIDI u s tmegga ijehden d
regjayeb nni tuya igga. Mayar netta igga ict n cchadet di Yaequb uta d ict n ccariea di Israyil nni
issen, ihenjiren nni i dd ya itwaxergen awarni asen u xenni nitni ad kkaren ad tt sseedun i tarwa
nsen mahend nitni ad ssarsen faman nsen x AREBBI u war ttettun ca timegga n AREBBI, maca ad
hdan tiwessa nnes, war ttifin amecnaw ibabaten nsen, ijj n jjif ayennan u iyewwyen, ijj n jjif s
wufl war imten u s yijj n arruh iydaren Arebbi. Ayt n Ifrayim, imjebbaden n rqgews, eegben deg
wass n umenyi. War hdan feahd ak-d AREBBI u ugin ad uyuren di ccariea nnes. Nitni ttun
timegga nnes d regjayeb nni i d asen isscen. Zzat i tittawin n ibabaten nsen igga netta ijj n regjeb,
di temmurt n Misra, deg iyyar n Suean. Netta ibda febhar uca issezwa ten zzayes u ijja aman ad
bedden am weybar. Netta issqebbed iten s wass s useynu u s gifet marra s tfawt n tmessi. Netta
ibda rejruf di rexra uca iwca i rgens ad isu s ufeyyed amecnaw zeg waman yugyen. Netta ijja
reunsarat ad feyydent zi ssegah u netta ijja aman ad hwan am iyezran. Maca nitni arnin di ddnub
nsen xas u deg wesear deg Umeugi x kurci umi tuya-ten di tnezruft yuzyen. Nitni jarrben Arebbi
deg wur nsen umi ttaren macca yar mezri n feemar nsen. Nitni ssiwfen didd i AREBBI, nnan “Ma
izemmar Arebbi ad issewjed ttabra di Fexfa? Xzar, netta iwta di tesdart afami dd-uzzren zzays
waman d iyezran. Ma izemmar netta ad iwc ayrum niy issewjed aysum i fgens nnes?” S uyenni
ista SIDI uca itwassary lyadab nnes. Timessi tarya didd i Yaequb u ikkar-dd lyadab nnes didd i
Israyil, mayar nitni war ttcifin ca X AREBBI u war uminen deg usenjem nnes. Netta yumur
iseynuten sennej u yarzem tiwwura n ujenna. Ifarrey-dd xasen ‘manna’ u iwca asen imendi zeg
ujenna. Marra ccin ayrum n ijebbaren. Issekk asen macca nsen yar webrid arami jjiwnen. Netta
igga asemmid n manis dd-tenqgar tfuct ad ikkar deg ujenna u s tzemmar nnes issekk-dd asemmid
n ljanub. Jjja aysum ad xasen-dd iwda am wenzar n teejjajt u ijdad s wafriwen am ijdi n rebhur.
Netta ijja iten ad wdan di Fwest n fmargeh, yar marra iyezdisen n tzeddiyin nsen. Nitni ccin u
jjiwnen gae u ksin min di tuya demeen. Nitni tuya ead war twafekken zeg wedmae nsen, macca
tuya ead deg ugemmum nsen, umi i xasen ikkar lyadab n AREBBI u netta inya zeg inni igan d
igebbuzen qae jarasen u yarra-dd inni itwafarzen zi Israyil ad adaren yar teejjajt n temmurt.
Maca nitni qag amenni arnin ggin ddnub u war uminen di fegjayeb nnes. Netta ijja ussan nsen ad
edun am ijj n Fefwar u iseggwusa nsen am ict n feurret. Xmi ten i ya iney, arzun x Arebbi u
dewren yars, arzun xas s cdaret. Nitni eeqien aqga AREBBI d tasdart nsen d Arebbi, Ameugi x
kufci, amefdi nsen. Maca nitni ssniemifen s ugemmum nsen u s yifes nsen ssxarrigen xas. Ur
nsen war t tuyi ca imten akides, war uyuren s tesdiqt ak-d feahd nnes. Netta maca tuya yarehhem
daysen u ifdi Fmuesiyyet, war yareddeg, maca attas n twarawin ijja zi lyadab nnes u war issekkar
marra asear nnes. Netta ieqer aqa nitni myir d aysum waha, am ijj n usemmid iceddu war dd-
itteiqqib. Mechar n twarawin searen t di Fexra, ggin as rehriq di fexra! Twarat awarni tenneynit
gegben Arebbi u ggin fehriq i Umgeddes n Israyil. Nitni war eqifen ca €ad x ufus nnes, x wass nni
rami ten ifda zeg ufus n yijjen i ten ihsaren, afami igga feefamat di Misra ura d recjayeb deg
iyyar n Suean, afami igga iyezran nsen ad dewren d idammen ura d marra Feunsarat nsen hima
nitni war zemmaren ad zzaysen swen ead. Netta issekk jarasen ijj n weyraf n ibegeac i ten iccin
ufa d igarqriwen, inni ten tehhan. Netta iwca min yarsen iyemmyen i tmuyri ittetlicen ura d



ssabet nsen i tmuyri n weyraf. Inya tazayart nsen s tebrurri ura d izemmuren nsen s ibqugen
imeqqranen n tebrurri. Netta ijja fmar nsen i ubruri u tihimriwin nsen i wassamen. Netta issekk
rhaduq n lyadab nnes jarasen, amuzzar d tefqeht d rehesran, umi dd-issekk Imalakat nnes s
jjrayeh. Netta iseggem ijj n umesraq i lyadab nnes, war iss€izz X Feemar nsen zi fmewt uca
isseedu tudart nsen i ttacun. Netta inya marra imenza di Misra, amezwaru n tzemmar n teryast
deg iqidan n Ham. Netta igga rgens nnes ad issgaeeed am wugi uca issqebbed iten am ict n
thimart di rexra. Netta indeh iten di faman, war ggwviden walu, mayar febhar idra reedyan nsen.
Netta iwyi ten yar temmurt n zzawect nnes iqgeddsen, yar wedrar-a nni d ikseb ufus afusi nnes.
Netta issuffey fegnus zzat i wudem nsen u igga ad asen-dd tekkar tesyart nsen s ufifu n reebar u
issezdey tigebbar n Israyil deg igidan nsen. Maca nitni jarrben t u searen AREBBI, Ameugi x kufci,
u war hdin cchadat nnes. Nitni dewfen yar deffar uca ggin s feydar am ibabaten nsen. Nitni
weddaren am ict n fritca n fqews i iffyen s Fexdee. Nitni ssekkaren lyadab nnes s fegeudi nsen u
hewren asam nnes s Fexyarat nsen ineqcen AREBBI isfa man aya uca itwassary lyadab nnes uca
idwer i€iff attas zi Israyil. Netta ijja tazeddiyt nnes di Cilu, aqidun mani tuya izeddey jar iwdan.
Netta yarra tizemmar nnes yar thebbast ura d talwizt nnes yar ufus n wenni t ihessaren. Netta
isellem Fgens nnes i ssif u ixeyyeq attas x tesyart nnes. Timessi tecca ihudriyyen nsen u
tiezariyyin nsen war xasent dd-iwyen iyennijen. Ikehhanen nsen wdan s ssif u tijjaf nsen war
runt ca. Xenni ifaq-dd Sidi inu amecnaw ca n yijj tuya ittsen, amecnaw ijj n bu-teyrudt nni
issyuyyu zi binu. Netta iwta wenni t ihessaren yar deffar, igga daysen refdihet i febda. Aqidun n
Yusuf indar it u taqbi¢ n Ifrayim war tt ifarz. Ifarz tagbi¢ n Yahuda, adrar n Sihyun wenni tuya
ittexs. Ibna zzawect nnes tamqeddast, am fegeudi, am temmurt nni issemten i Febda. Netta ifarz
amsexxar nnes Dawud u iksi t zi Fkurit n wugi. [jja it ad dd-yas zi yar deffar n wugi, mahend ad
yarwes Yaequb, Fgens nnes, ura d Israyil, fwart nnes. Netta yarwes iten elahsab tasegda n wur
nnes uca igewwed iten s ufus ijehden nnes.

